
     Маќомоти њудудии андоз 
 

                                                             Нусха: Шуъба ва бахшњои баќайдгирии 
                   давлатии шахсони њуќуќї ва 

                   соњибкорони инфиродї  
 

 

Кумитаи андози назди Њукумати Љумњурии Тољикистон ба 
маълумоти Шумо мерасонад, ки  ќарори Њукумати Љумњурии Тољикистон 

“Дар бораи Ќоидаҳои андозбандии сохибкорони инфиродие, ки дар асоси 

патент ё шаҳодатнома фаъолият менамоянд” аз 31.03.2022, №151 дар 
тањрири нав ќабул ва аз санаи 1 майи соли 2022 мавриди амал ќарор дода 
шудааст. 

Тибќи Ќоидањои нав як ќатор номгуйи намудњои фаъолияти 
соњибкорї аз рўи патент, ба намудњои фаъолияти бо шањодатнома бо 
шартњои махсус амалишаванда гузаронида шуда, њамзамон дар дигар 
њолат вобаста ба хусусияти фаъолият гузариши намудњои алоњидаи 
фаъолият аз рўи шањодатнома дар низомњои андозбандї ва шахси њуќуќї 
пешбинї гардидаанд. Бинобар ин, дар асоси муќарроти Ќоидањо 
зарурияти мутобиќ намудани гуруњњои фаъолият, азнавбаќайдгирї ва 
гузариши соњибкорони инфиродї ба миён омадааст. 

Доир ба гузариш ва мутобиќ намудани гуруњњои фаъолият аз рўи 
патент ба шањодатнома бо шартњои махсус ва шањодатнома дар низомњои 
андозбандї 

Мутобиќ ба муќаррароти банди 3 ќарори мазкур соҳибкорони 

инфиродие, ки фаъолияти онҳо ба қарори мазкур мутобиқат намекунад, 

уҳдадоранд то 1 июли соли 2022 аз ќайди давлатӣ гузашта, њамзамон 

фаъолияти соҳибкории худро ба тартиби нав мутобиќ намоянд.  
Тибќи ќарори ќаблї номгўи намудњои фаъолияти соњибкори аз рўи 

патент амалишаванда 50 гуруњи фаъолият (категория) –ро ташкил медод. 
Мутобиќ ба тартиби нав гуруњњои фаъолият таѓйир ёфта, ба 2 гурўњ аз 
љумла, аз рўи Патент бо 18 номгўи фаъолият ва аз рўи Шањодатнома бо 
шартњои махсус бо 15 номгўи фаъолият људо гардида, фаъолияти 
минбаъдаи дигар гуруњњои фаъолият ќисман ба дигар гуруњњо якљоя 
гардида, дар дигар њолат тибќи шањодатнома дар низомњои андозбандї 
ва шахси њуќуќї ба роњ монда мешаванд. 



Тибќи маълумотњо аз Фењристи ягонаи давлатї ба њолати 01.05.2022 
дар маќомоти њудудии андоз 102797 адад соњибкорони инфиродии бо 
патент фаъолияткунанда ба ќайди давлатї гирифта шудааст. Тањлил ва 
коркарди махзани маълумотњо нишон дод, ки аз шумораи умумии 
соњибкорони инфиродии тибќи патент амалкунанда 25272 адад ё 24,6 фоиз 
он соњибкороне, ба њисоб мераванд, ки гуруњи фаъолияти онњо аз рўи 
Патент боќї монда, њамзамон, фаъолияти 49368 адад ё 48,0 фоизи дигарро 
он соњибкороне ташкил медињанд, ки тибќи тартиби нав фаъолияти онњо 
аз рўи шањодатнома бо шартњои махсус мувофиќат менамояд. 

Бинобар ин, бо маќсади халалдор насохтани фаъолият ва таъмини 
самарноки кор дар ин самти фаъолият номгўи намудњои фаъолияти дар 
гуруњњои 8, 18, 19, 21, 22, 29, 23, 24, 26, 27, 28, 42 ва 44 ќарори ќаблї 
пешбинигардида аз рўи патент бо назардошти хусусияти тањрирї доштан 
ба гуруњњои 1, 2, 3, 5, 6, 8, 9,10 ва 18 бе гузаштани азнавбаќайдгирї (яъне 
бе ташрифи соњибкорон ба маќомоти андоз) ба таври автоматї тавассути 
модули барномаи компютерї таѓйироти дахлдор ворид карда шуда, 
намудњои фаъолияти соњибкорони аз рўи гуруњњои мазкур 
фаъолияткунанда ба тартиби нав мутобиќ гардонида шуданд. 

Инчунин, намудњои фаъолияти дар гуруњњои 5, 9, 10, 30 ва 47 аз рўи 
патент пешбинигардида, мутаносибан ба намудњои фаъолияти дар 
гуруњњои 2, 4, 5, 7 ва 12 пешбинишуда бе халалдорсозии фаъолият ва 
ташрифи соњибкорон ба маќомоти андоз ба таври автоматї тавассути 
модули барномаи компютерї аз рўи патент ба шањодатнома бо шартњои 
махсус мутобиќ гардонида шуданд. 

Бинобар ин, тибќи мактуби зикргардида шуъбањо ва бахшњои 
баќайдгирии давлатии шахсони њуќуќї ва соњибкорони инфиродиро 
зарур аст, ки дар њамкорї бо маќомоти њудудии андоз љињати бо 
вараќањои нави патент ва шањодатнома бо шартњои махсус таъмин 
намудани соњибкорони инфиродї ва бозпас гирифтани вараќањои ќаблан 
ба  соњибкорон додашуда чораандешї намоянд. 

Дар баробари ин, намудњои алоњидаи фаъолияти ќаблан тибќи 
патент аз рўи гуруњњои 1, 2, 3, 29, 35, 36, 38, 40 ва 46 фаъолияткунанда, ки 
ќаблан якчанд намудњои фаъолият дар як банд пешбинї гардида буданд, 
бо назардошти ба дигар гуруњњо якљоя ва њамзамон дар алоњидагї 
пешбинї гардидани онњо, (дар маљмўъ 7597 адад аз љумла, 1442 адад ё 1,4 
фоиз он соњибкороне ба њисоб мераванд, ки дорои ду гуруњи фаъолият, 
5820 адад ё 5,7 фоиз он соњибкороне, ки намудњои фаъолияти онњо ба 
бандњои алоњида људо гардида ва 335 адади дигар он соњибкороне, ба 
њисоб мераванд, ки аз дохили номгўи фаъолият хориљ гардида, фаъолияти 
минбаъдаи онњо ба шањодатнома дар низомњои андозбандї пешбинї 
гардидааст) вобаста ба хусусияти фаъолият маблаѓи пардохт барои ин 
соњбкорон  як хел намебошанд, зарурияти ташриф ба маќомоти 
анљомдињандаи баќайдгирии давлатї ва мутобиќ намудани гуруњи 
фаъолияти соњибкорони мазкурро ба миён меорад. 

Намудњои фаъолияти дар бандњои 7,8, зергуруњњои 95, 9,6, 97 ва 98 
банди 9, 12, 14, 16, 17, 20, 25, 29, 31, 37, 39, 41, 43, 45, 48, 49 ва 50 



пешбинигардида пурра аз номгўи намудњои фаъолияти соњибкории бо 
патент амалишаванда хориљ гардида, тибќи тартиби нав фаъолияти 
минбаъдаи чунин соњибкорон тибќи шањодатнома дар низомњои 
андозбандї ва вобаста ба хусусияти фаъолият дар шакли шахси њуќуќї 
пешбинї гардидааст.   

Бинобар ин, маќомоти њудудии андоз вазифадор карда мешавад, ки 
тибќи руйхати пешнињодшаванда ва огоњиномањои шакли 
муќарраргардида дар њамкорї бо шуъбањо ва бахшњои баќайдгирии 
давлатии шахсони њуќуќї ва соњибкорони инфиродї таѓйироти мазкурро 
дуруст ба самъи соњибкорон расонида, барои тибќи тартиби 
муќарраргардида расман ќатъ намудани фаъолияти соњибкории онњо аз 
рўи патент ва њамзамон таъмини гузариши онњо ба шањодатнома дар 
низомњои андозбандї ва шакли шахси њуќуќї чораљўї намоянд.       

Доир ба гузариши соњибкорон аз рўи шањодатнома дар низомњои 
андозбандї ба шахси њуќуќї 

Мутобиќ ба талаботи банди 45 Ќоидањои андозбандии соњибкорони 
инфиродї, ки бо ќарори мазкур тасдиќ аз 31.03.2022, №151 тасдиќ 

гардидааст, соҳибкори инфиродии дар асоси шаҳодатнома 

фаъолияткунанда наметавонад, намудҳои зерини фаъолиятро анҷом 

диҳад. 

- истењсол ва воридоти маҳсулоти зераксизї; 

- фаъолияти фондҳои сармоягузорї, иштирокчиёни касбии бозори 

коғазҳои қиматнок, фаъолияти суғуртавӣ ва қарзї, ломбардҳо, 

истифодабарии захираҳои табиӣ, инчунин фаъолияти дар асоси 

шартномаҳои комиссия, супориш ва шартномаҳои миёнаравии дигар (бо 

фаъолияти миёнаравӣ) машғулшаванда; 

- қабул, коркард ва (ё) таҳвили металлҳои қиматбаҳо ва сангҳои 

қиматбаҳо, консентрат ва маъданҳо; 

- фурӯши сӯзишворӣ (ба истиснои нуқтаҳои алоҳидаи сайёр), гази 

моеъ ва табиӣ, ташкили бозорҳо, меҳмонхонаҳо; 

- ташкили коргоҳҳои оҳангудозӣ (ба истиснои кафшергарӣ, корҳои 

оҳангарии асбобҳои рӯзғор, сохтани дарвоза ва панҷараҳо), коргоҳҳои 

пахтатозакунӣ (пахтазанак), равғанбарорӣ, мебелсозӣ ва коргоҳҳои 

истеҳсоли дару тирезаҳои пластикї; 

- фаъолият оид ба ташкили коргоҳҳои истеҳсолӣ ва фаъолият оид ба 

банду басти ҳама намудҳои молу масолеҳи сохтмонӣ ва саноатӣ;  

- фаъолияти тиббию косметикӣ ва ташхисҳои тиббӣ (ба истиснои 

тибби мардумӣ); 

- хизматрасонии нақлиётӣ (логистикӣ) дар самти ташкили 

хатсайрҳои мусофиркашонию боркашонӣ, ҳамлу нақли дохилӣ ва 

байналмилалӣ; 

- фаъолият оид ба ташкили нуқтаҳои хӯроки умумӣ, аз ҷумла 

тарабхона, қаҳвахона, ошхона ва марказҳои калони савдо, агар масоҳати 



умумии объекти ғайриманқули онҳо зиёда аз 100,0 метри мураббаъро 

ташкил диҳад; 

- фаъолият дар соҳаи алоқаи барқӣ ва ташкили шабакаи ягонаи 
иттилоотию коммуникатсионї. 

Тибќи махзани маълумотњо ба њолати 01.05.2022, аз шумораи умумии 
36700 адад соњибкорони тибќи шањдатнома фаъолияткунанда дар 
маќомоти њудудии андоз 5493 адад коргоњњои истењсолї, аз љумла, 
истењсоли мебел, дару тирезањои пластикї ва масолењи сохтмонї, 183 адад 
аз рўи фаъолияти миёнарвї, 59 адад ќабул коркард ва тањвили металњои 
ќиматбањо, 29 адад аз рўи фаъолияти мењмонхона, 58 адад барои ташкили 
бозор, 238 адад коргоњњои пахтатозакунї, 79 адад фаъолияти тиббию 
косметикї ва 94 адад фаъолияти хизматрасонии наќлиётї (логистикї) ба 
ќайди давлатї гирифта шудаанд, ки тибќи тартиби нав гузариши чунин 
соњибкорон аз рўи фаъолиятњои мазкур новобаста аз њадди даромад аз 
санаи баќайдгирии давлатї дар шакли шахси њуќуќї пешбинї гардидааст. 

Бо њамин назардошт, маќомоти њудудии андозро зарур аст, ки тибќи 
руйхати пешнињодшаванда ва огоњиномањои шакли муќарраргардида дар 
њамкорї бо шуъбањо ва бахшњои баќайдгирии давлатии шахсони њуќуќї 
ва соњибкорони инфиродї таѓйироти мазкурро дуруст ба самъи 
соњибкорони инфиродї расонида, барои таъмини гузариши соњибкорон 
ба шахси њуќуќї чораљўї намоянд.       

Илова ба ин, ќайд кардан ба маврид аст, ки тибќи махзани 
маълумотњо дар маќомоти њудудии андоз 1930 адад соњибкороне ба њисоб 

мераванд, ки фаъолияти онњо оид ба ташкили нуқтаҳои хӯроки умумӣ, аз 

ҷумла, тарабхона, қаҳвахона, ошхона ва марказҳои калони савдо рост 
меоянд, ки бо маќсади муайян намудани масоњати љойи фаъолият ва 
њамзамон таъмини гузариши чунин соњибкорон маќомоти њудудии 
андозро зарур аст, ки тибќи руйхатњои пешнињодшуда асоснокии мањалли 
фаъолияти соњибкорони мазкурро мавриди баррасї ќарор дода, барои 
таъмини гузариши соњибкорон ба шахси њуќуќї чораандешї намоянд. 

Зимнан ќайд кардан ба маврид аст, ки тибќи тартиби нав њама гуна 
фаъолияти истењсолї (ба истиснои хариду фуруши чунин молу мањсулот) 
минбаъд тибќи шањодатнома дар низомњои андозбандї мањдуд гардида, 
фаъолияти минбаъдаи сунин соњибкорон новобаста аз њадди даромад аз 
санаи баќайдгирии давлатї дар шакли шахси њуќуќї ба роњ монда 
мешавад.  

Хотиррасон карда мешавад, ки тибќи талаботи Кодекси андоз ва 
ќарори мазкур њангоми гузариши соњибкорони тибќи шањодатномома 
дар низомњои андозбандї ба шахси њуќуќї бе гузаронидани санљиши 
сайёри андоз амалї карда мешавад. 

Бо назардошти гуфтањои боло барои босифат ва дар сатњи дахлдор 
таъмин намудани гузариши соњибкорон, маќомоти њудудии андоз, шуъба 
ва бахшњои баќайдгирии давлатии шахсони њуќуќї ва соњибкорони 
инфиродї дар шањру ноњияњо вазифадор карда мешаванд: 

1. Барои дар муњлати то 01.07.2022 пурра ва сифатнок гузаронидани 
азнавбањисобгирии гуруњњои фаъолияти соњибкорони инфиродї аз рўи 



патент ва гузариши онњо ба шањодатнома бо шартњои махсус, 
шањодатнома дар низомњои андозбандї ва шахси њуќуќї чораљўи 
намоянд; 

2. Ќабл аз гузаронидани амали азнавбаќайдгирї љињати муайян 
намудани дурустии маблаѓи уњдадорињо бо соњибкорон санадњои 
муќоисавї тартиб дода, маблаѓњои патенти ин соњибкорон аз лањзаи 
мавриди амал ќарор гирифтан, мутобиќ ба меъёрњои дар номгўи нави 
ќарор муќарраргардида њисоб ва пардохт карда шавад; 

3. Њангоми азнавбаќайдгирии соњибкорон ба асоснокии њуљљатњои 
пешнињодшуда оид ба масоњати воќеии нуќтаи фаъолият диќќати љиддї 
дода, барои дуруст ба андозбандї љалб намудани соњибкорон чорањои 
ќатъии иловагї андешида андешанд; 

4. Ба намудњои фаъолияти соњибкорие, ки дар номгўйи нав  (ќарори 
Њукумати Љумњурии Тољикистон аз 31.03.2022, №151) аз рўи патент ва 
шањодатнома бо шартњои махсус дарљ нагардидаанд ва ё аз номгўй хориљ 
гардидаанд, минбаъд фаъолияти онњо тибќи шањодатнома дар низомњои 
андозбандї ва бо роњи ташкили шахси њуќуќї ба роњ монда шаванд; 

5. Бо назардошти таѓйиру иловањои воридшуда намудњои фаъолияти 
соњибкорие, ки номгўи намудњои фаъолияти онњо ба номгуи нави ќарор 
бе гузаштан аз азнавбаќайдгирї (бе ташрифи соњибкорон ба маќомоти 
андоз) ба таври автоматї дар барномаи компютерї мутобиќ гардонида 
шудаанд, бо роњи ирсоли огоњиномањо бо вараќањои нави патент ва 
шањодатнома бо шартњои махсус таъмин намудани соњибкорони 
инфиродї ва бозпас гирифтани вараќањои ќаблан ба  соњибкорон 
додашуда чораандешї намоянд; 

6. Мактуби дастурии мазкурро дар љаласаи васеъи кормандон 
мавриди муњокима ва баррасї ќарор дода, барои таъмини иљрои бандњои 
мактуби мазкур чорањо андешида, аз натиљаи корњои анљомдодашуда њар 
моњ то санаи 10-уми моњи минбаъда ба Кумитаи андоз маълумоти хаттї 
пешнињод карда шавад; 

7. Масъулияти дар муњлати муќарраргардида таъмин намудани 
талаботи мактуби дастурии мазкур ва ба тарзи муташаккилона 
гузаронидани чорабинии ќайдшуда ба зиммаи муовинони сарпарасти 
Раиси Кумитаи андоз дар минтаќањо, сардорони Раёсатњои андоз дар 
ВМКБ, вилоятњои Суѓду Хатлон, шањри Душанбе, сардорони маќомоти 
њудудии андоз, шуъба ва бахшњои баќайдгирии давлатии шахсони њуќуќї 
ва соњибкорони инфиродї дар шањру ноњияњо гузошта мешавад.  
 

Эзоњ: рўйхатњои соњибкороне, ки ба таври автоматї гуруњи фаъолияти онњо 
мутобиќ карда шудааст ва њамзамон соњибкороне, ки зарурияти гузариш ва мутобиќ 
намудани гуруњњои фаъолият аз рўи патент ба шањодатнома бо шартњои махсус, 
шаходатнома дар низомњои андозбандї ва шахси њуќуќї тавассути почтаи электронї 
бо номи «Гузариши соњибкорон» ирсол карда шудааст.  

 
 

Раис                                                                  Н. Давлатзода 


